
Sarajevo, decembar 2014
POZIV ZA USLUGE TRENERA/ICE

TRENING ZA LIDERSKU I EKSPERTNU ORGANIZACIJU MREŽE ACCOUNT
NA IZRADI STARTEGIJA ZA BORBU PROTIV KORUPCIJE NA LOKALNOM NIVOU
1. UVOD

Udruženje Centar za razvoj medija i analizu (CRMA) i Udruženje INFOHOUSE, uz podršku USAID-a, pokrenuli su inicijativu „Antikorupcijska mreža  ACCOUNT“  koja u Bosni Hercegovini  djeluje od 2012. godine.   ACCOUNT je neformalna mreža koju čini preko 150 organizacija civilnog društva, institucija sistema, medija i pojedinaca. Od svog osnivanja,  ACCOUNT pruža  tehničku, savjetodavnu  i aktivističku podršku nevladinom sektoru i njegovom djelovanju   u prevenciji i  borbi protiv korupcije u javnom sektoru u BiH. 
Kao što je predviđeno Strategijom za borbu protiv korupcije-prevencijom korupcije (2009.-2014.) Agencije za prevenciju korupcije i koordinaciju borbe protiv korupcije (APIK), koja  predviđa potpunu transparentnost i jačanje odgovornosti u radu uprave, a u skladu sa Zakonom o Agenciji (Službeni  glasnik BiH, broj 103/09), jedan od važnih zadataka navodi se jačanje kapaciteta nevladinih organizacija i institucija lokalne uprave na izradi strategija za sprječavanje korupcija na nižim nivoima vlasti. U tom kontekstu, Mreža ACCOUNT zajedno sa odabranim opštinama i nevladinim organizacijama   pokrenula je zajednički projekat na izradi strategija za efikasnije sprječavanje korupcije i povećanje prevencije korupcije  na lokalnom nivou. 

Ovo se direktno odnosi na mjeru 5 Koordinacija i provedba Strategije, odnosno, mjere 5.3 Razviti sistem za koordinaciju aktivnosti u borbi protiv korupcije, uključujući: na državnom nivou – predstavnike svih relevantnih institucija na nivou entiteta i BD BiH– predstavnike entitetskih vlada i Vlade Brčko Distrikta BiH na lokalnom nivou, od svakog organa zahtijevat će se da razvije svoju vlastitu antikorupcijsku politiku, kao i da osmisli i pokrene mehanizme za njen nadzor i evaluaciju;  i 5.4 Agencija će razviti specijalne procedure za savjetovanje sa NVO-ima i sa profesionalnim poslovnim udruženjima o pitanjima koja se odnose na provedbu Strategije. 
U sklopu programskih aktivnosti, Mreža ACCOUNT je do sada pored anketnog  istraživanja o  stanju u opštinama s obzirom nedostatke/učestalost određenih praksi u prevenciji i borbi protiv korupcije, kojeg je izvršila, u 98 opština u BiH, organizirala zajednički sastanak predstavnika odabranih opština i nevladinih organizacija koje će sudjelovati u izradi srategija/srtaeških planova za borbu protiv korupcije na lokalnom nivou. Predstavnici opština kao što su Goražde, Gračanica, Trebinje, Doboj, Bijeljina i Tomislavgrad  iskazali su spremnost da u radu sa nevladinim organizacijama iniciraju proces izrade strategija koje treba da doprinesu smanjenju korupcije i povećanju prevencije u borbi protiv korupcije na lokalnom nivou. Nevladine oragnizacije koje su zbog svog kapaciteta i iskustva u izradi strateških dokumenata odabrane da rade sa opštinama su BOSPO/Tuzla, Omladinski centar Trebinje, ToPeer/Doboj, Centar za građansku suradnju/Livno, Forum građana Zenice, COD LUNA, i Helsinški odbor za ljudska prava/Bijeljina. Pored uvoda u izradu startegija,  ovaj zajednički sastanak je prezentirao starteške dokumente relevantne za prevenciju i borbu protiv korupcije u jedinicama lokalne uprave, istakao praktične aspekte funkcioniranja opštinskih vlasti i definisao naredne aktivnosti. 
2. CILJ

S obzirom na potrebu dodatnog usavršavanja članica  Mreže ACCOUNT koje su zadužene za koordiniranje  aktivnostima na izradi opštinskih strategija za borbu protiv korupcije na lokalnom nivou, ACCOUNT je odlučio organizirati program edukacije o metodologiji  koju će nevladine organizacije koristitu u radu sa opštinama na izradi strategija/strateških planova. U tom kontekstu, angažovanje vanjskog saradnika u svojstvu konsultanta koji će pružiti tehničku podršku realizaciji ove aktivnosti smatra se neophodnom.   
Angažman konsultanta se odnosi na tehničku podršku koja je potrebna nevladinim oragnizacijama za (i) definiranje i implementaciju metodologije rada sa opštinama na za izradi srategija/strateških planova, (ii) razradu  upitnika za dubinsku dijagnostiku i analizu stanja u opštinama s obzirom na nedostatak/učestalost određenih antikoruptivnih praksi; (iii) prijedlog strukture radnih grupa; (iv)  izradu strategija/strateških planova za sprječavanje korupcije i povećanje prevencije korupcije na lokalnom nivou.  
Također cilj ove aktivnosti je da kroz program edukacije koji će, također, biti sastavni dio ovog angažmana, pomogne nevladinim organizacijama da osnaže svoje kapacitete u prenošenju znaja drugim članicama Mreže koje će sudjelovati u izradi startegija/strateških planova, kako bi ova zajednička aktivnost rezultirala usvajanjem prijedloga i početkom  izrade strategija/stareških planova.  

    Elementi konsultantskog angažmana: 

· Izrada prijedloga metodologije rada za izradu strategije/strateških planova za sprječavanje korupcije i povećanje prevencije korupcije na lokalnom nivou (1 dan) 
· Priprema prijedloga ključnih elementa strategije/strateških planova za sprječavanje korupcije i povećanje prevencije korupcije na lokalnom nivou  
· Razrada upitnika za dubinsku analizu stanja u opštinama  s obzirom na nedostatak/učestalost određenih antikoruptivnih praksi (2 dana) 
· Izgradnja kapaciteta članica  Mreže ACCOUNT koje su zadužene za koordiniranje aktivnostima na izradi opštinskih strategija za borbu protiv korupcije na lokalnom nivou kroz edukaciju edukatora (training of trainers) na kojoj će biti prezentirana metodologije rada i njena primjena, ključni elementi strategija/strateških planova kao i prezentiran upitnik za dubinsku analizu (2 dana)  
      3.
DUŽNOSTI I OBAVEZE               

Konsultan koji bude angažovan treba da: 
izradi  prijedlog metodologije rada za opštine i nevladine organizacije na izradi strategija/strateškog plana 
izradi prijedlog strategije/strateškog plana sa ključnim elementima

izradi prijedlog upitnika o dubinskoj analizi stanja u opštinama 
održi program edukacije 
pripremi i dostavi kratak izvještaj o reliziranim aktivnostima u roku od 7 dana nakon završetka aktivnosti 
Sve dokumente treba dostaviti  Sekretarijatu Mreže ACCOUNT (Udruženje INFOHOUSE) na e-mail adresu: amra@infohouse.ba)
Mreža  ACCOUNT  će:
· koordinirati aktivnostima preuzetim iz obaveza 
· pružiti podršku cjelokupnom procesu na izradi predmetnih dokumenta

· razmjenjivati informacije u cilju uspješne koordinacije  aktivnosti

· organizaciono i finansijski participirati u organizaciji programa edukacije (uključujući troškove smještaja i prevoza),  umnožavanje programskog  materijala , kao i ostale aktivnosti potrebne za uspješnu realizaciju programa edukacije
Kandidati za konsultantski angažman treba da posjeduje sljedeće kvalifikacije:
· adekvatno akademsko obrazovanje 
· poznavanje organizacije i funkcionalnih procesa na opštinskom nivou, procesa donošenja odluka na lokalnom nivou kao i odgovornosti opštinskih službi/odjeljenja, uključujući  zakonodavni i regulatorni okvir 

· praktično iskustvo na projektima izrade modela rada I strategija/strateških dokumenta   
· iskustvo u prezentiranju, pripremi izvođenju treninga
Zainteresovani kandidati treba da dostave CV sa pismom u prilogu u kojem ilustruju iskustvo na sličnim aktivnostima u Sekretarijat Mreže ACCOUNT (Udruženje INFOHOUSE) na e-mail adresu: amra@infohouse.ba)

      4.
VREMENSKI OKVIR  I MJESTO

Predviđeno je da petodnevni konsultantski angažamn realizuje u decembru, 2014. godine, u zavisnosti od rasploživosti konsultanta.  
     5.
IZVJEŠTAVANJE I KOMUNIKACIJA
U realizaciji dužnosti konsultant će imati svu tehničku podršku Mreže ACCOUNT, s kojom će raditi na pripremi i izvršenju djela te potpisati Ugovor. 

Udruženje INFOHOUSE

